ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 23-Ի ԹԻՎ 174-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ վարչապետի աշխատակազմի պետաիրավական վարչություն
	03.01.2022թ. 

	
	02/10.39/289-2022

	 Նախագծի լրամշակման արդյունքում 2-րդ կետով գործող որոշման մեջ լրացվել է կարգավորում, ըստ որի՝ Ոստիկանության ծառայողն իրավունք ունի ծանոթանալու ստաժավորման արդյունքներով կազմված հաշվետվությանը և բողոքարկելու այն ոչ ուշ քան 3 օրվա ընթացքում՝ վերադասության կարգով: 

 Հարկ է նկատել, որ պարզ չէ, թե ինչ է ենթադրում ստաժավորման արդյունքներով կազմված հաշվետվության բողոքարկումը, մասնավորապես, ինչ տեսանկյունից է թույլատրելի լինելու այն բողոքարկել, ում վերադասին է բողոքարկվելու (բողոքը ներկայացնող ծառայողի, թե՝ ստաժավորման ղեկավարի), բողոքը քննող վերադասն ինչ ընթացակարգով և ժամկետներում է քննելու այն և վերջնարդյունքում ինչ որոշում (գործողություն) է իրավասու լինելու կայացնել (իրականացնել):
	Ընդունվել է
Նախագծի 1-ին կետի 2-րդ ենթակետը խմբագրվել է Պետաիրավական նախարարական կոմիտեի 09․02․2022թ․ նիստի NԿԱ/37-2022 արձանագրության 3-րդ կետի հիման վրա։

	ՀՀ արդարադատության նախարարություն
	13.12.2021թ. 

	
	01/27.1/40082-2021

	1. «Հայաստանի Հանրապետության կառավարության 2003 թվականի հունվարի 23-ի N 174-Ն որոշման մեջ լրացումներ կատարելու մասին» Հայաստանի Հանրապետության կառավարության լրամշակված որոշման նախագծի (այսուհետ՝ Նախագիծ) 1-ին կետի 1-ին ենթակետով առաջարկվող լրացմամբ նախատեսվում է պարեկային ծառայություն իրականացնող ստորաբաժանման կազմում գլխավոր խմբի պաշտոններում նշանակվող ծառայողների, ավագ խմբի պաշտոններից բաժնի պետի տեղակալի պաշտոնին նշանակվող ծառայողների, ենթակա ստորաբաժանում հանդիսացող Երևան քաղաքի գնդի հրամանատարի տեղակալների, ինչպես նաև պարեկային ծառայության կադրային ապարատի ծառայողների, վարչական գործունեության բաժանմունքի, հետախուզական հատուկ խմբի, հերթապահ ծառայություն իրականացնող ոստիկանության ծառայողների պարտադիր վերապատրաստման ներկայում սահմանված 2 ամիս ժամկետը փոփոխել՝ սահմանելով մինչև 2 ամիս: Այս կապակցությամբ գտնում ենք, որ ներկայում սահմանված 2 ամիս ժամկետն անհրաժեշտ է պահպանել, քանի որ ի սկզբանե այն հաստատվել էր՝ հիմք ընդունելով միջազգային լավագույն փորձի ուսումնասիրությունն ու փորձագետների խորհրդատվությունը, իսկ 2021թ. ծառայության ներդրման գործընթացում գործնականում ոստիկանության հետ քննարկումներով ուսումնական պլանի հաստատումը մարտահրավեր է եղել նշված երկու ամսվա ժամանակահատվածում երկուստեք կարևոր համարվող դասընթացների ժամաքանակն  ապահովելու համար։ Բացի այս, կարևոր է նաև պարեկայինի ծառայողների հետ ղեկավարության ներդաշնակեցման խնդիրը, որը պետք է լուծվի հենց այդ երկամսյա դասընթացի ընթացքում։ Այլ հարց է, որ մյուս խմբերի դեպքում՝ օրինակ՝ հետաքննիչների, իրավաբանական բաժնի ծառայողների համար կարող է նախատեսվել առավել կրճատ վերապատրաստման ժամկետ, սակայն այս դեպքում ևս անհրաժեշտ է որոշմամբ նախատեսել կոնկրետ ժամկետ։
     Հարկ է նկատի ունենալ նաև հիմնավորման դրույթները, համաձայն որոնց՝ ժամկետի փոփոխման հիմք են հանդիսանում ուսումնասիրությունները, որոնք ցույց են տվել, որ երկամսյա վերապատրաստումն հնարավոր է արդյունավետ կազմակերպել առավել կարճ ժամկետում: Այս առումով անհրաժեշտ է նշել, որ նման ընդհանրական մեկնաբանությունը թույլ չի տալիս գնահատել, թե խոսքն ինչ ուսումնասիրությունների և վերջիններիս արդյունքում հիմնավորված ինչ եզրահանգումների մասին է։ Ուստի, հարկ է առավել մանրամասն ներկայացնել հիմանվորմամբ վկայակոչվող այն ուսումնասիրությունների բովանդակությունն ու արդյունքները, որոնք հիմք են հանդիսացել գործող վերապատրաստման գործընթացը գնահատելու ոչ արդյունավետ՝ առաջարկելով այլ ժամկետի սահմանում: Հիմնավորված չէ նաև, թե մինչև 2 ամիս ժամկետի սահմանումն ինչքանով արդյունավետ կլինի և արդյոք առավել կարճ ժամկետում հնարավոր կլինի հասնելու այն խնդիրների լուծմանը, որոնք սահմանված են: 
	Ընդունվել է



	        2. Նախագծի 1-ին կետի 2-րդ ենթակետով լրացվող 17.2. կետում պարզ չէ, թե ինչ ձևով և ինչ ժամկետներում է ծառայողի կողմից  «կրկին անբավարար գիտելիքներ դրսևորվելու», ինչպես նաև պարզ չէ, թե ում կողմից է լրացվելու բացասական արդյունքներով հաշվետվությունը: Արդյոք ծառայողին տրվելու է հնարավորություն բողոքարկելու բացասական արդյունքներով հաշվետվությունը (օրինակ՝ վերադասության կարգով կամ ինչ ժամկետներում կարող է բողոքարկել և այլն):

     Ելնելով վերոնշյալ նկատառումից՝ 17.2. կետի դրույթներն անհրաժեշտ է խմբագրել՝ սահմանելով առավել հստակ և որոշակի (չափելի) դրույթներ, որոնք թույլ կտան ծառայողին դրսևորելու համապատասխան վարքագիծ: Այս կապակցությամբ հարկ է նկատի ունենալ ՀՀ Սահմանադրության 79-րդ հոդվածի պահանջները, որոնց համաձայն՝ հիմնական իրավունքները սահմանափակելիս պետք է սահմանվեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների կրողները և հասցեատերերն ի վիճակի լինեն դրսևորելու համապատասխան վարքագիծ: 

	Ընդունվել է




